
  
  

Rapid Fire करेंट अफेयर्स (10 दिसंबर)
10 दिसंबर: मानवाधिकारों के प्रति लोगों को जागरूक करने के लिये हर साल 10 दिसंबर को अंतर्राष्ट्रीय मानवाधिकार दिवस मनाया जाता है; 10
दिसंबर, 1948 को संयुक्त राष्ट्र महासभा ने विश्व मानवाधिकार घोषणापत्र जारी कर पहली बार अंतर्राष्ट्रीय मानवाधिकार दिवस मनाने की घोषणा
की थी; भारत में 28 सितंबर, 1993 से मानवाधिकार कानून लागू हुआ; 12 अक्तूबर, 1993 को सरकार ने ‘राष्ट्रीय मानवाधिकार आयोग’ का गठन
किया
संयुक्त राष्ट्र की एजेंसी इंटरनेशनल टेलीकम्युनिकेशन यूनियन (ITU) की एक रिपोर्ट के अनुसार इस साल के अंत तक दुनिया की आधी आबादी
(51.2%) तक पहुँच जाएगा इंटरनेट; दुनिया भर में तक़रीबन 3.9 अरब लोग इंटरनेट का कर रहे हैं इस्तेमाल; TRAI के आँकड़ों के मुताबिक, दिसंबर
2017 तक भारत में कुल इंटरनेट यूज़र 44.59 करोड़ थे; एक अनुमान के मुताबिक वर्ष 2018 के अंत तक यह आँकड़ा 50 करोड़ से अधिक हो जाएगा
9 दिसंबर को केरल के कुन्नूर में अंतर्राष्ट्रीय हवाई अड्डे की हुई शुरुआत; इसके साथ ही केरल भारत का पहला ऐसा राज्य बन गया है, जहाँ चार
अंतर्राष्ट्रीय हवाई अड्डे हैं; तिरुवनंतपुरम, कोच्चि और कोझिकोड के बाद केरल में यह चौथा अंतर्राष्ट्रीय हवाई अड्डा है
पुदुचेरी में बनेगा देश का पहला अंडरवाटर म्यूज़ियम; नौसेना के जहाज आईएनएस कुड्डालोर को दी जाएगी म्यूजियम की शक्ल; समुद्र में डुबोया जाएगा
यह जहाज़ और इसके लिये समुद्र में की जाएगी खुदाई; नेशनल इंस्टीट्यूट ऑफ ओशन टेक्नोलॉजी और नेशनल सेंटर फॉर कोस्टल रिसर्च मिलकर
करेंगे परियोजना पर काम
भारत और रूस के बीच संयुक्त वायु सैन्य अभ्यास AVIAINDRA के दूसरे चरण की शुरुआत; 10 से 21 दिसंबर तक वायु सेना केंद्र जोधपुर में किया
जा रहा है आयोजन; इस अभ्यास का पहला चरण 17 से 28 सितंबर तक रूस के लिपेत्स्क में आयोजित किया गया था; द्विपक्षीय परिदृश्य में आतंकवाद
रोधी अभियानों पर केंद्रित होता है
राष्ट्रीय जलविद्युत परियोजना के तत्त्वावधान में ‘टिकाऊ जल प्रबंधन' विषय पर पहले अंतरराष्ट्रीय सम्मेलन का मोहाली में आयोजन;
Sustainable Water Management रखी गई इसकी थीम; भारत, ऑस्ट्रेलिया, ब्रिटेन, अमेरिका, स्पेन, नीदरलैंड, दक्षिण
कोरिया, कनाडा, जर्मनी, श्रीलंका आदि देशों के विशेषज्ञों और प्रतिनिधियों ने लिया हिस्सा
अंतर्राष्ट्रीय सौर गठबंधन की तर्ज़ पर वैश्विक ड्रोन गठबंधन बनाने की तैयारी कर रहा है भारत; इस गठबंधन के सदस्य देश ड्रोन के लिये सामूहिक
रूप से बनाए गए नियमों को करेंगे स्वीकार; 1 दिसंबर को नागरिक उड्डयन मंत्रालय ने 'डिजिटल स्काई' पोर्टल के माध्यम से देश में ड्रोन ऑपरेटरों के
लिये शुरू की है पंजीकरण प्रक्रिया
चंद्रमा के अनदेखे हिस्से के बारे में जानकारी जुटाने के लिये चीन ने चांग ई-4 यान का प्रक्षेपण किया; चीन के सिचुआन प्रांत में स्थित शीचांग उपग्रह
प्रक्षेपण केंद्र से लॉन्ग मार्च-3 रॉकेट के ज़रिये यह प्रक्षेपण किया गया; चांग ई-4 चंद्रमा के उस हिस्से के रहस्यों का खुलासा करेगा, जहाँ अभी
तक कोई यान नहीं गया है
गोवा के प्रथमेश मौलिंगकर ने ‘मिस्टर सुप्रानेशनल’ 2018 का खिताब जीत लिया। इस प्रतियोगिता के तीसरे सत्र का आयोजन पोलैंड में किया गया
था; प्रथमेश यह खिताब जीतने वाले पहले भारतीय व एशियाई हैं; उन्होंने अंतिम चरण में 37 प्रतिभागियों को पराजित किया; एक तरह का मॉडलिंग
कॉन्टेस्ट है यह प्रतियोगिता
मेक्सिको की वनीसा पोंस ने जीता मिस वर्ल्ड 2018 का खिताब; चीन की सान्या सिटी में आयोजित हुई प्रतियोगिता में 2017 की मिस वर्ल्ड भारत
की मानुषी छिल्लर ने वनीसा पोंस को क्राउन पहनाया; प्रतियोगिता में भारत का प्रतिनिधित्व भारत की अनुकृति वास ने किया, जो टॉप-12 में जगह नहीं
बना पाईं
टीम इंडिया ने 11 साल बाद ऑस्ट्रेलिया की धरती पर जीता टेस्ट मैच; 4 टेस्ट मैचों की सीरीज़ में एडिलेड में खेले गए पहले मैच में भारत 31 रनों से
विजयी रहा; इस मैच में विकेटकीपर ऋषभ पंत ने कुल 11 कैच लेकर इंग्लैंड के जैक रसेल और साउथ अफ्रीका के एबी डिविलियर्स के वर्ल्ड रिकॉर्ड
की बराबरी की; टीम इंडिया ने इससे पहले अनिल कुंबले की कप्तानी में पर्थ टेस्ट (2007-2008) में ऑस्ट्रेलिया को 72 रनों से हराया था
लंबे समय से रिज़र्व बैंक और केंद्र सरकार के बीच चल रही तनातनी के बाद बैंक के गवर्नर उर्जित पटेल ने दिया इस्तीफा; रिज़र्व बैंक और केंद्र
सरकार के बीच पिछले दिनों केंद्रीय बैंक की स्वायत्तता के मसले पर बन गई थी टकराव की स्थिति; भारत सरकार द्वारा 3.60 लाख करोड़ रुपये की
मांग रिज़र्व बैंक से करने की थी थी खबर, जिसका बैंक ने किया था विरोध ; सितंबर 2016 में तीन साल के लिए रघुराम राजन की जगह बैंक के 24वें
गवर्नर बने थे उर्जित पटेल

